
KKM perkasa perkhidmatan kesihatan patuh syariah

Menteri Kesihatan, Datuk Seri Dr. Dzulkefly Ahmad / Foto Bernama

BANGI, 14 Januari — Perkhidmatan penjagaan kesihatan patuh syariah bakal diperluas bagi memenuhi keperluan pesakit

beragama Islam di negara ini.

Menteri Kesihatan, Datuk Seri Dr. Dzulkefly Ahmad berkata usaha tersebut mampu mempertingkatkan kualiti perkhidmatan
kesihatan, sekali gus menjadikan Malaysia sebagai model global dalam penjagaan kesihatan berteraskan syariah.

“Pastinya saya juga mendapat input, cadangan, dan resolusi mengenai cara memperbaiki serta memperkukuhkan kerangka
standard perkhidmatan kesihatan patuh syariah di Malaysia. Ini perlu diberikan sokongan penuh oleh Kementerian Kesihatan

Malaysia (KKM).

“Pesakit yang datang untuk rawatan perubatan atau kesihatan melihat nilai tambah ini sebagai satu faktor yang memberikan
mereka keselesaan di fasiliti patuh syariah. Ini adadlah nilai tambah penting untuk negara,” katanya.

Beliou berkata demikian selepas merasmikan Program Simposium Shariacare: Merintis Kesihatan Dengan Nilai-nilai Syariah, di

Sini.

Tambah Dzulkefly, sebanyak 35 peratus hospital di negara ini telah melaksanakan M3 1SO 1900:2014, iaitu standard Malaysia bagi
sistem pengurusan kualiti berteraskan syariah dalam pengurusan hospital.

Berita RTM, Wisma Berita, Angkasapuri Kota Media, 50614 Kuala Lumpur.

Pihak Portal Berita RTM tidak bertanggungjawab terhadap sebarang kehilangan
atau kerosakan yang dialami kerana menggunakan maklumat dalam laman ini.

